
				এই পাতাটির মুদ্রণ সংশোধন করা প্রয়োজন। 
5छूद्रश्न 8ჯაé
আসরে গরহাজির হইতে শুরু করিয়াছিলাম। সেই ফণক শচীশের কাছে ধরা পড়িতে লাগিল। একদিন সে আসিয়া দেখিল, গোয়ালাবাড়ি হইতে এক ভাড় দুধ কিনিয়া আনিয়া দামিনীর পোষা বেজিকে খাওয়াইবার জন্য তার পিছনে ছুটিতেছি। কৈফিয়তের হিসাবে এ কাজটা নিতান্তই অচল, সভাভঙ্গ পর্যন্ত এটা মুলতবি রাখিলে লোকসান ছিল না, এমনকি বেজির ক্ষুধানিবৃত্তির ভার স্বয়ং বেজির পরে রাখিলে জীবে দয়ার অত্যন্ত ব্যত্যয় হইত না অথচ নামে রুচির পরিচয় দিতে পারিতাম । তাই হঠাৎ শচীশকে দেখিয়া অপ্রস্তুত হইতে হইল। ভঁড়টা সেইজন্য রাখিয়া আত্মমর্যাদ-উদ্ধারের পন্থায় সরিয়া যাইবার চেষ্টা করিলাম ।
কিন্তু, আশ্চর্য দামিনীর ব্যবহার। সে একটুও কুষ্ঠিত হইল না ; বলিল, কোথায় যান শ্ৰীবিলাসবাৰু ?
আমি মাথা চুলকাইয়া বলিলাম, একবার— দামিনী বলিল, উহাদের গান এতক্ষণে শেষ হইয়া গেছে। আপনি বন্ধন-না। শচীশের সামনে দামিনীর এই প্রকার অনুরোধে আমার কান দুটো ঝণ ঝণ করিতে লাগিল ।
দামিনী কহিল, বেজিটাকে লইয়া মুশকিল হইয়াছে— কাল রাত্রে পাড়ার মুসলমানদের বাড়ি হইতে ও একটা মুরগি চুরি করিয়া খাইয়াছে। উহাকে ছাড়া রাখিলে চলিবে না। শ্ৰীবিলাসবাবুকে বলিয়াছি একটা বড়ো দেখিয়া ঝুড়ি কিনিয়া আনিতে, উহাকে চাপা দিয়া রাখিতে হইবে ।
বেজিকে দুধ খাওয়ানো, বেজির ঝুড়ি কিনিয়া আন প্রভৃতি উপলক্ষে শ্ৰীবিলাসবাবুর আনুগত্যটা শচীশের কাছে দামিনী যেন একটু উৎসাহ করিয়াই প্রচার করিল। ঘেদিন গুরুজি আমার সামনে শচীশকে তামাক সাজিতে বলিয়াছিলেন সেই দিনের কথাটা মনে পড়িল । জিনিসটা একই ।
শচীশ কোনো কথা না বলিয়৷ কিছু দ্রুত চলিয়া গেল। দামিনীর মুখের দিকে চাহিয়া দেখি, শচীশ যে দিকে চলিয়া গেল সেই দিকে তাকাইয়া তার চোখ দিয়া বিদ্যুং ঠিকরিয়া পড়িল— সে মনে মনে কঠিন হাসি হাসিল ।
কী যে সে বুঝিল তা সেই জানে কিন্তু ফল হইল এই, নিতান্ত সামান্য ছুতা করিয়া দামিনী অামাকে তলব করিতে লাগিল । আবার, এক-একদিন নিজের হাতে কোনো-একটা মিষ্টান্ন তৈরি করিয়া বিশেষ করিয়া আমাকেই সে খাওয়াইতে বসিল । আমি বলিলাম, শচীশদাকে—
দামিনী বলিল, তাকে খাইতে ডাকিলে বিরক্ত করা হইবে ।











[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(সপ্তম_খণ্ড)_-_বিশ্বভারতী.pdf/৪৮১&oldid=1167270' থেকে আনীত


				
			

			
			

		
		
		  
  	
  		 
 
  		
  				১৮:০১, ১০ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৮:০১টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








